
16. maj 2018 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Naalakkersuisut siuliisa kinguaassiutitigut atornerluinernik ataatsimut 

suliaqarluni akiuniniarnermut suliniutaat "Killiliisa"-mik taaguuserneqarsoq 

Naalakkersuisut nutaat naammassillugu suliniarpaat? 

2. Kinguaassiutitigut atornerluisarnernik akiuiniarluni suliniut “Killiliisa” 

nanginneqarniarpat, suliniut qaqugu naammassillugulu saqqummiunnissaa 

naatsorsuutigineqarpa? 

 

(Inatsisartuni ilaasortaq Mikissuk Thomassen, Inuit Ataqatigiit) 

 

Tunngavilersuut: 

 

Meeqqanik inersimasunillu kinguaassiutitigut atornerluinerit akuerineqarsinnaanngilluinnarput. 
Atornerluisarnerit nunatsinni akiugassat annersaannut ilaapput kisitsisimmi takutippaat meeqqat 
inersimasullu amerlavallaarujussuartut atornerlugaanermik misigisaqarsimammata, amerlasuunut 
inuunerup ilarujussua inuunerulluunniit sinnerani inuttut kingunerlutsitsisumik. 
 
Kinguaassiutitigut atornerluinerit akiorniarnerini suliassaqarfiit akimorlugit sulinissaq 
pisariaqavippoq minnerunngitsumillu suleriaatsit nutaat atulissallugit pisariaqarpoq. 
Atornerluisuusut katsorsarneqarnissamut periarfissaqarnissaat meeqqanillu 
atornerlugaasimasunik katsorsaanermik periarfissanik annertusaanissaq Inuit Ataqatigiit 
anguniakkat pingaarnerit ilaattut taarusuppavut.  
 
Suliniut "Killiliisa"-mik taaguuserneqarsimasoq ilisimasavut tunngavigalugit qinersinerup 
suaarutigineqannginnerani annertuumik piareersaavigineqarsimavoq 
naammassineqaliivissimallunilu. Suliniut 2018-mut aningaasanut inatsimmi aningaasalerneqarpoq 
taamaammallu naatsorsuutigaarput piaartumik naammassineqassasoq suliniut 
atuutilerniassammat suliassallu aallartillutik. 
 
Apeqqutit ullut suliffiusut qulit qaangiutsinnagit akineqarsimanissaat kissaatigaara. 
 


